
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ ।
মোহিনী ও রেবতী ।
মোহিনী রেবতীকে সঙ্গে লইয়া দ্রুত বনমধ্যে প্রবেশ করিল। কিছুদূর আসিয়া উভয়ে এক নিবিড় ছায়াছন্ন বটবৃক্ষতলে দাড়াইল। সেখানে রেবতীর মুখ হইতে তাহার দূরবস্থার সকল কথা মোহিনী শুনিল । শুনিয়া মোহিনী বলিল, “এখন কি করিবে ? কি করিয়া বাড়ী ফিরিয়া যাইবে ? বেনীমাধবপুর এখান হইতে বিশ ক্রোশ, এতদূর পথ তুমি, একাকী এখন যাইতে পারিবে না ; তাহাতে বিপদও আছে, আর * ধরা পড়িতে পাের। এ হুগলী জেলায় তোমার কেহ আত্মীয় নাই,
যেখানুে আপাততঃ কিছুদিনের জন্য লুকাইয়া থাকিতে পার ?” : • •
রেবত্নী একটি দীর্ঘ নিশ্বাস ফেলিয়া বলিল, “কে আছে ? কই ਲਸ਼ਕੀ কেহ নাই, তবে চন্দন নগরে গোসাই পাড়ায় আমাদের এক গুল্প আছেন, তাহার সহিত দেখা করিতে পারিলে, তিনি আশ্রয় দিতে পারেন।
মোহিনী। চন্দননগর এখান হইতে তিন ক্রোশেরও বেশি। আকাশ ষেরূপ. ঘোর করিয়া রহিয়াছে, এখনই বৃষ্টি আসিবে, পথে তোমার কষ্ট হইবে। যদি যাইতে সাহস কর, আমি তোমাকে পথ দেখাইয়া দিতে পারি। সে পথে গেলে তোমার কোন বিপদ হইবে না ।
ৱেবতী। তুমি এখানে থাক কোথা ? নয় তোমার এখানে এরীত্ৰি-ৰ টার মত থাকিতাম।

